
ᐃᓚᐅᖃᑕᐅᖃᑦᑕᕆᑦ ᕿᒥᕐᕈᔭᐅᓕᕌᖓᑕ ᓄᓇᕗᒻᒥ  
ᐱᓕᕆᐊᖑᔪᒪᔪᑦ ᐱᒋᐊᕐᓂᖏᓐᓂ ᐱᔭᕇᕋᓱᖕᓂᖏᓐᓄᑦ

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᕝᕕᓪᓗ

ᐊᕙᑎᓕᕆᔨᒃᑯᑦ ᐃᓄᖕᓄᑦ 
ᖃᐅᔨᒪᔾᔪᑎᓕᐊᖏᑦ: ᐱᒋᐊᕈᑎ



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑐᕌᒐᖓᑦ:  
ᓴᐳᑎᓗᒍ ᑲᔪᖏᖅᓱᕐᓗᒍᓗ ᐋᖅᑭᐅᒪᑦᑎᐊᕐᓂᖏᑦ 
ᐊᕙᑎᐅᑉ ᐊᒻᒪ ᓄᓇᕗᒻᒥᐅᑦ ᐊᒃᑐᐃᕙᒃᑐᓂᒃ 
ᕿᒥᕐᕈᔾᔪᓯᐅᕙᒃᑐᑦ ᐊᑐᕐᓗᒋᑦ.

ᖄᖓᓂ ᐊᔾᔨᙳᐊᖅ:  ᓯᕿᓂᖅ ᓂᐱᓕᖅᑐᖅ 
ᑭᕙᓪᓕᕐᒥ ᐊᔾᔨᓕᐅᕆᔪᖅ: ᓱᕖᐊ ᒍᕌᓐᓰᓅ

ᓴᖅᑭᑕᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐃᖃᓗᒃᑑᑦᑎᐊᖅ, ᓄᓇᕗᑦ 
©ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 2013

ᑎᑭᓴᐃᔪᒪᔪᑦ ᐊᕙᑎᓕᕆᔨᒃᑯᑦ ᐊᑐᐊᒐᖏᓐᓂᒃ: 
ᐃᕐᖐᓐᓈᖅᑕᐅᑎᒃᑯᑦ: info@nirb.ca 
ᐊᑭᖃᙱᑦᑐᒃᑯᑦ: 1-866-233-3033  
www.nirb.ca



ᓖᓇ ᐊᑖᑕᒃᕼᐊᖅ, ᑭᑎᒐᕐᒥ, ᕿᑎᖅᒥᐅᑦ  ᐊᔾᔨᓕᐅᕆᔪᖅ: ᓖ ᐅᐋᓐ

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ) ᕿᒥᕐᕈᖃᑦᑕᖅᑐᑦ ᐱᓕᕆᐊᖑᔪᒪᔪᑦ 
ᐊᒃᑐᐃᓂᐊᕐᓂᖏᓐᓂᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒦᑦᑐᓂ. ᐊᕙᑎᓕᕆᔨᒃᑯᑦ 
ᐊᑐᓕᖁᔨᔾᔪᑎᓕᐅᖅᐸᒃᑐᑦ ᐊᕙᑎ ᐃᓄᐃᑦ ᐱᔪᓐᓇᐅᑎᖏᓪᓗ ᓴᐳᑎᓇᓱᐊᖅᖢᒋᑦ ᐊᒻᒪ 
ᑲᔪᖏᖅᓴᖅᖢᒍ ᐋᖅᑭᐅᒪᑦᑎᐊᕐᓂᖓᑦ ᓄᓇᕗᒻᒥᐅᑦ.

ᑖᓐᓇ ᓇᓗᓇᐃᔭᐃᔾᔪᑎ ᐊᔪᕆᖅᓲᔾᔨᓂᐊᖅᑐᖅ ᖃᓄᖅ ᐃᓚᐅᖃᑕᐅᓕᕈᓐᓇᕐᒪᖔᖅᐱᑦ 
ᐊᕙᑎᓕᕆᔨᒃᑯᑦ ᕿᒥᕐᕈᔾᔪᓯᖓᓄᑦ ᐱᒋᐊᕐᓂᖓᓂ ᐱᔭᕇᕋᓱᖕᓂᖓᓄᑦ. ᐃᓕᑦᑎᒋᑦ ᐅᖃᐅᓰᑦ 
ᖃᓄᖅ ᓴᐳᔾᔨᖃᑕᐅᔪᓐᓇᕐᒪᖔᑦ ᓄᓇᒥᒃ ᐊᒻᒪ ᓂᕐᔪᑎᓂᒃ ᑲᔪᖏᖅᓴᕈᓐᓇᖅᓯᓗᒋᓪᓗ ᐃᓚᕕᑦ 
ᓄᓇᓕᕕᓪᓗ ᐋᖅᑭᐅᒪᑦᑎᐊᕐᓂᖏᑦ − ᐅᓪᓗᒥᒧᑐᐊᖑᙱᑦᑐᖅ ᑭᖑᕚᖑᖃᑦᑕᕐᓂᐊᖅᑐᓄᓪᓗ.

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᕝᕕᓪᓗ

ᐃᓗᐊᓂ:
ᑲᒪᒋᔭᖃᕐᓂᖅ ᓄᓇᕗᑦ  
ᐱᕙᓪᓕᐊᓂᖓᓂᒃ ᑲᑐᔾᔨᖃᑎᒌᖕᓂᒃᑯᑦ

ᕿᒥᕐᕈᓂᖅ ᐊᕙᑎᒥᒃ, ᐃᓄᖕᓂᒃ ᐊᒻᒪ 
ᑮᓇᐅᔭᑎᒍᑦ ᐊᑦᑐᖅᑕᐅᓂᐊᖅᑐᓂᒃ

ᑲᑎᖅᓱᐃᓂᖅ ᐃᓄᐃᑦ ᐅᖃᐅᓯᒃᓴᖏᓐᓂᒃ

ᐱᓕᕆᔾᔪᑏᑦ ᐃᓚᐅᖃᑕᐅᓕᕈᑎᒃᓴᐃᑦ

ᐊᔾᔨᒌᒃᑎᑦᑎᓗᓂ ᓇᓕᒧᑎᑦᑎᓗᓂᓗ ᐱᓕᕆᔾᔪᓯᖅ

ᐊᓯᔾᔩᖃᑕᐅᔪᓐᓇᖅᑐᑎᑦ

ᐱᓕᕆᐊᖑᓂᖓ: 
ᑐᒃᓯᕋᐅᑕᐅᓂᖓᓂ ᐱᔭᕇᕐᓂᖓᓄᑦ

ᐱᓕᕆᐊᖑᔪᒪᔪᖅ ᑐᒃᓯᕋᐅᑕᐅᒃᐸᑦ 
ᐱᓕᕆᐊᖃᕈᒪᔪᖅ

ᐱᓕᕆᐊᖑᔪᒪᔪᖅ ᑐᒃᓯᕋᐅᑕᐅᒃᐸᑦ 
ᐱᓕᕆᐊᖃᕈᒪᔪᖅ

ᓄᓇᕗᑦ ᑕᐅᑐᒃᑕᐅᕙᓪᓕᐊᑐᐃᓐᓇᕐᒪᑦ 
ᐆᒻᒪᖅᑯᑎᓕᐅᕈᑎᒃᓴᖃᕐᓂᖓᓄᑦ ᐅᔭᕋᖕᓂᐊᒐᒃᓴᖏᓐᓄᓪᓗ. 
ᐃᓅᓱᒃᑐᓂᒃ, ᐃᓄᖏᑦ ᐅᓄᖅᓯᕙᓪᓕᐊᕌᓚᓴᖅᖢᑎᒃ, ᓄᓇᕗᒻᒥᐅᑦ 
ᑕᑯᔪᒪᖕᒪᑕ ᓄᑖᓂᒃ ᑮᓇᐅᔭᑎᒍᑦ ᐱᕙᓪᓕᐊᔾᔪᑎᒃᓴᓂᒃ, 
ᐱᖃᓯᐅᖦᖢᓂ ᓄᓇᒥᙶᖅᑐᑦ ᐱᕙᓪᓕᐊᑎᑕᐅᔪᓐᓇᕐᓂᖏᑦ.

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ (ᓄᓇᑖᕈᑎ) ᓴᖅᑭᑦᑎᓚᐅᕐᒪᑦ 
ᑎᒥᒐᓚᖕᓂᒃ ᓄᓇᓂᒃ ᐊᐅᓚᑦᑎᓂᐊᖅᑐᓂᒃ ᐊᒻᒪ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓴᐳᔾᔨᓂᐊᖅᑐᓂᒃ, ᐊᒻᒪ ᐱᕙᓪᓕᐊᔪᑦ 
ᐃᑲᔪᖅᓱᕐᓗᒋᑦ ᓄᓇᕗᒻᒥᐅᓄᑦ ᐱᕚᓪᓕᕈᑕᐅᓂᐊᖅᑐᑦ. ᑎᒥᐅᔪᑦ 

ᐊᕙᑎᓕᕆᔨᒃᑯᑦ: ᓴᖅᑭᑕᐅᓂᑯ ᕿᒥᕐᕈᔪᒃᓴᐅᓪᓗᓂ ᓄᓇᕗᒻᒥ ᐱᓕᕆᐊᖑᔪᑦ ᐊᒃᑐᐃᕙᖕᓂᖏᓐᓂᒃ

ᑲᒪᒋᔭᖃᕐᓂᖅ ᓄᓇᕗᒻᒥ ᐱᕙᓪᓕᐊᔪᓂᒃ ᑲᑐᔾᔨᖃᑎᒌᒡᓗᓂ

2

ᑖᒃᑯᐊ ᐅᔾᔨᖅᓱᓲᑦ ᐱᕙᓪᓕᐊᓂᖅ ᐱᐅᔪᓐᓃᖅᑎᑦᑎᙱᒃᑲᓗᐊᕐᒪᖔᑦ 
ᐊᕙᑎᒥᒃ ᐅᕝᕙᓘᓐᓃᑦ ᓄᓇᕗᒻᒥᐅᓂᒃ.

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ) 
ᓄᓇᑖᕈᑎᒧᑦ ᑎᒥᙳᖅᑎᑕᐅᓚᐅᖅᑐᓄᑦ ᐃᓚᒋᔭᐅᖃᑕᐅᖕᒪᑦ. 
ᐊᕙᑎᓕᕆᔨᒃᑯᑦ ᓇᓗᓇᐃᑦᑎᐊᖅᓯᒪᔪᒥᒃ ᐱᓕᕆᐊᒃᓴᖃᖅᑐᖅ 
ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓂᒃ ᕿᒥᕐᕈᓂᐅᔪᓂᒃ (ᕿᒥᕐᕈᓃᑦ)  
– ᐱᒻᒪᕆᐊᓘᖃᑕᐅᔪᖅ ᑲᒪᔾᔪᓯᐅᔪᓄᑦ ᓯᕗᓂᒃᓴᒥ ᓄᓇᕗᑦ 
ᐱᕙᓪᓕᐊᓂᕆᓂᐊᖅᑕᖓᓄᑦ.

ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ) 

ᕿᒥᕐᕈᔨᐅᔪᑦ ᐊᕙᑎᐅᑉ 
ᐊᒃᑐᖅᑕᐅᓂᐊᕐᓂᖓᓂᒃ: 
ᐊᒃᑐᐃᓇᔭᖅᑐᑦ ᑭᓲᕙᑦ 
ᑖᓐᓇ ᐱᓕᕆᐊᖑᔪᒪᔪᖅ 
ᑲᔪᓯᒃᐸᑦ ᐊᒻᒪ ᖃᓄᖅ 
ᑲᒪᒋᔭᐅᓪᓗᐊᖅᐸᑦ?

ᐊᒃᑐᐃᓂᐊᕐᑐᑦ 
ᖃᐅᔨᓴᕐᓗᒋᑦ

ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ

ᒥᓂᔅᑕᐃᑦ ᑲᒪᒋᔭᓖᑦ 
ᐃᓱᒪᓕᐅᕆᓂᕐᒥᒃ: 

ᒥᓂᔅᑕᐃᑦ ᑲᒪᒋᔭᖃᖅᐸᒃᑐᑦ 
ᓚᐃᓴᑖᖅᑎᑦᑎᓂᕐᒥᒃ ᐊᒻᒪ 
ᐱᔪᓐᓇᐅᑎᑖᖅᑎᑦᑎᓂᕐᒥᒃ 

ᐊᕙᑎᓕᕆᔨᒃᑯᑦ 
ᐅᓂᒃᑳᓕᐅᕐᐸᒃᑐᑦ 

ᖃᓄᖅᑑᕈᑎᖃᖅᖢᑎᒡᓗ 
ᐱᓕᕆᐊᖑᔪᒪᔪᖅ 
ᑲᔪᓯᓪᓗᐊᕐᒪᖔᑦ 

ᓚᐃᓴᑖᕈᓐᓇᖅᓯᓂᕐᒧᑦ.

ᐃᓱᒪᓕᐅᕈᑎᒋᓗᒍ

ᒥᓂᔅᑕᐃᑦ

ᓄᓇᕗᒻᒥ ᐃᒪᓕᕆᔨᕐᔪᐊᒃᑯᑦ 
(ᐃᒪᓕᕆᔨᒃᑯᑦ), ᓄᓇᒥᒃ 
ᐊᐅᓚᑦᑎᔩᑦ ᐊᓯᖏᓪᓗ 
ᐊᖏᖅᓯᔩᑦ ᑎᒥᐅᔪᑦ 
ᓚᐃᓴᓂᒃ ᑐᓂᓯᕙᒃᑐᑦ: 

ᐋᖅᑭᒃᓱᐃᔨᐅᔪᑦ 
ᐊᑐᓪᓚᕆᒋᐊᖃᕐᓂᐊᖅᑐᓂᒃ 
ᒪᓕᒃᑕᐅᓪᓚᕆᒋᐊᓕᖕᓂᒡᓗ 

ᐱᓕᕆᐊᖅ 
ᐊᖏᖅᑕᐅᓂᐊᕈᓂ.

ᓚᐃᓴᑖᖅᑎᑦᑎᓗᓂ

ᓄᓇᐅᑉ ᐊᑐᖅᑕᐅᓂᖓ
ᐃᒪᐅᑉ ᐊᑐᖅᑕᐅᓂᖓ 
(ᓄᓇᕗᒻᒥ ᐃᒪᓕᕆᔨᕐᔪᐊᒃᑯᑦ)

ᐊᓯᖏᑦ ᐊᖏᖅᓯᔩᑦ 
ᑎᒥᐅᔪᑦ

ᐱᓕᕆᐊᖑᔪᒪᔪᖅ 
ᐱᐊᓂᒃᐸᑦ ᓚᐃᓴᓂᒃ, 
ᐱᔪᓐᓇᐅᑎᓂᒃ ᐊᒻᒪ 

ᐊᖏᖅᑕᐅᑲᑕᓚᐅᕐᓗᓂ 
ᑲᔪᓯᔪᓐᓇᖅᓯᓗᓂ, 

ᓇᐅᑦᑎᖅᓱᕆᐊᖃᕈᒫᖅᐸᑦ: 
ᐊᑐᕆᐊᓖᓪᓗ ᒪᓕᒋᐊᓖᓪᓗ 
ᐊᑐᖅᑕᐅᑦᑎᐊᕋᓗᐊᖅᐹᑦ 
ᐊᒻᒪ ᐊᕙᑎᒥᒃ ᓴᐳᔾᔨᕙᑦ 
ᑕᐃᒪᐃᓐᓂᐊᓚᐅᕐᓂᖏᑦ 

ᒪᓕᒡᓗᒋᑦ?

ᓇᐅᑎᖅᓱᕐᓂᖅ

ᓄᓇᐅᑉ ᐊᑐᖅᑕᐅᓂᖓ
ᐃᒪᐅᑉ ᐊᑐᖅᑕᐅᓂᖓ

ᐊᕙᑎᓕᕆᔨᒃᑯᑦ
ᐊᓯᖏᑦ

ᓄᓇᐅᑉ ᐊᑐᕐᓂᖓ 
ᐸᕐᓇᐅᑎᒋᓗᒍ

ᓄᓇᕗᒻᒥ ᐸᕐᓇᐃᔩᑦ

ᓄᓇᕗᒻᒥ ᐸᕐᓇᐃᔩᑦ 
(ᐸᕐᓇᐃᔩᑦ) ᑲᒪᒋᔭᖓᑦ 
ᓄᓇᐅᑉ ᐊᑐᕐᓂᐊᕐᓂᖓ 
ᐸᕐᓇᐅᑎᓕᐅᖅᖢᒍ: 

ᐊᖏᕈᑕᐅᓯᒪᔪᖅ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎ 
ᐱᓕᕆᔪᓐᓇᖅᑎᑦᑎᕙ 
ᐱᓕᕆᕝᕕᒋᔪᒪᔭᖓᓂ? 
ᐊᒃᑐᐃᓂᐊᕐᓂᖓ 

ᕿᒥᕐᕈᔭᕆᐊᖃᖅᐸ ᑕᐃᒫᒃ 
ᐱᓕᕆᐊᖑᓂᐊᖅᑎᓪᓗᒍ?



ᐊᕙᑎᓕᕆᔨᒃᑯᑦ ᐃᓕᖕᓂᒃ ᐱᕕᖃᖅᑎᑦᑎᐊᖃᑦᑕᖅᑐᑦ 
ᐃᓱᒪᒋᔭᑎᑦ ᖃᐅᔨᔭᐅᑎᑦᑐᓐᓇᖅᐸᒃᖢᒋᑦ, ᐃᓱᒫᓘᑎᑎᓪᓗ 
ᐊᒻᒪ ᐅᔾᔨᖅᓱᖅᖢᑎᒃ ᖃᓄᒃᑲᓐᓃᖅᑕᐅᖁᔭᑎᑦ 
ᑲᒪᒋᔭᐅᕙᓪᓕᐊᒐᓗᐊᕐᒪᖔᑕ ᑲᔪᓯᓂᓕᒫᖓᓂ.

ᐱᓕᕆᔾᔪᓯᐅᒐᔪᙱᑦᑐᒃᑯᑦ ᑲᒪᒋᔭᐅᓇᓱᒃᐸᒃᑐᑦ ᐃᓄᐃᑦ ᓂᐱᖏᑦ 
ᑐᓴᖅᑕᐅᖁᓪᓗᒋᑦ ᐊᒃᑐᐃᓂᐊᖅᑐᑦ ᕿᒥᕐᕈᔭᐅᓂᖏᓐᓂ. 
ᐊᒃᓱᕈᐊᕆᓇᓱᒃᖢᒍ ᐃᓄᐃᑦ ᐃᓱᒪᒋᔭᖏᓐᓂᒃ ᑲᑎᖅᓱᐃᓇᓱᖕᓂᖅ 
ᐊᔾᔨᐅᙱᑦᑑᖕᒪᑦ ᑲᓇᑕᒥ, ᐱᒋᐊᖅᓯᒪᓪᓗᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᐅᑉ ᑐᕌᒐᖏᓐᓂ.

ᑲᑎᒪᔩᑦ ᑎᒃᑯᐊᖅᑕᐅᕙᒃᑐᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 
ᒐᕙᒪᒃᑯᓐᓄᑦ ᑲᑐᔾᔨᓗᑎᒃ ᐃᓱᒪᓕᐅᖃᑎᒌᒃᑐᒃᓴᐅᑕᐅᓪᓗᑎᒃ. 
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒦᑦᑐᑦ ᐃᓕᔅᓯᓐᓂᒡᓗ 
ᓈᓚᒋᐊᖅᑐᖅᓯᒪᓪᓗᑎᒃ ᐊᒻᒪ ᐱᓕᕆᖃᑎᖃᕆᐊᖅᖢᑎᒃ.

ᕿᒥᕐᕈᓂᐅᑉ ᐊᐅᓚᑕᐅᓂᖓ 
ᐃᓕᖕᓂᒃ ᓂᐱᐱᖃᖃᑕᐅᖁᔨᕗᖅ

ᐊᕙᑎᓕᕆᔨᒃᑯᑦ ᑲᑎᒪᑎᑦᑎᔪᑦ, ᓴᓂᑭᓗᐊᖅ ᐊᔾᔨᓕᐅᕆᔪᖅ: ᓖ ᐅᐋᓐ

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ: ᒌ ᐊᓕᖁᑦ, ᑲᕕᖅ ᑲᓗᕋᖅ, ᕼᐊᓐᕆ ᐅᕼᐅᒃᑲᓐᓄᐊᖅ, 
ᐃᓕᓴᐱ ᑰᑉᓚᓐ, ᐋᓚᓐ ᒪᒃᕼᐋᒐᖅ, ᕕᓕᑉ ᑲᓪᓗᓐ ᐊᔾᔨᓕᐅᕆᔪᖅ: ᓱᕖᐊ ᒍᕌᓐᓰᓅ

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ 
“…ᓯᕗᓪᓕᐅᔾᔭᐅᓗᑎᒃ ᑐᕌᒐᕆᔭᐅᔪᑦ ᓄᓇᕗᒻᒥ 
ᐊᑦᑐᖅᑕᐅᓂᕐᒧᑦ ᕿᒥᕐᕈᔨᓄᑦ ᖃᖓᓕᒫᑦᓯᐊᖅ 
ᓴᐳᔾᔨᓂᐅᒋᐊᓖᑦ ᖃᐅᔨᒪᑎᑦᓯᒍᑕᐅᓪᓗᑎᓪᓗ 
ᑕᕝᕙ>ᐅᔪᓂᒃ ᓯᕗᓂᑦᑎᓐᓂᓪᓗ 
ᖃᓄᐃᓐᖏᑦᓯᐊᕐᓂᖏᓐᓂᒃ ᓄᓇᓕᓖᑦ ᐊᒻᒪᓗ 
ᓄᓇᓖᑦ ᓄᓇᕗᒻᒥ, ᓴᐳᔾᔨᒍᑕᐅᓗᓂᓗ ᐆᒪᔫᖃᑎᒌᑦᑐᑦ 
ᖃᓄᐃᓐᖏᓐᓂᖏᓐᓄᑦ ᓄᓇᕗᒻᒥ…”  (s.12.2.5)

ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ

ᐊᑏᓚᓯᒪᔪᖅ ᕿᓂᖅᐸᒡᓗᒍ ᑐᑭᓯᒋᐊᕈᑎᓂ 
ᑕᒪᐃᓐᓂ ᐃᓚᐅᖃᑕᐅᔪᓐᓇᕐᓂᐊᕋᕕᑦ



ᐊᕙᑎᒥᒃ ᐊᒃᑐᐃᓂᐊᕐᓂᕐᒧᑦ ᕿᒥᕐᕈᓂᖅ 
ᐱᓕᕆᐊᖑᓲᖅ ᓇᓗᓇᐃᔭᐃᔾᔪᑕᐅᓪᓗᓂ 
ᐊᕙᑎᓕᕆᓂᒃᑯᑦ, ᐃᓅᓯᓕᕆᓂᒃᑯᑦ ᐊᒻᒪᓗ 
ᑮᓇᐅᔭᓕᕆᓂᒃᑯᑦ ᐊᒃᑐᖅᑕᐅᓂᖃᕐᓂᐊᖅᑐᓂᒃ. 
ᖃᐅᔨᒪᓗᑎᒃ ᐃᓱᒪᓕᐅᕐᓂᐊᖅᑐᑦ ᐃᓗᐃᑦᑐᒥᒃ 
ᐃᓱᒪᓕᐅᕈᓐᓇᕐᓂᐊᕐᒪᑕ ᐱᓕᕆᐊᖑᔪᒪᔪᖅ 
ᑲᔪᓯᔪᓐᓇᕐᒪᖔᖅ.

ᕿᒥᕐᕈᓂᖅ ᐃᑲᔫᑕᐅᕙᖕᒪᑦ ᐱᐅᖏᑦᑐᑯᑦ 
ᐊᒃᑐᐃᓃᑦ ᒥᒃᖠᒋᐊᖅᑕᐅᔪᓐᓇᖅᖢᑎᒃ 
ᖃᓄᕐᓗ ᐃᓄᖕᓄᑦ ᐱᕚᓪᓕᕈᑎᒃᓴᐃᑦ 
ᐋᖅᑭᒃᓯᒪᓂᐊᕐᒪᖔᑦ ᓇᓗᓇᕈᓃᖅᐸᒃᖢᓂ. 
ᐊᕙᑎᓕᕆᔭᐅᓂᖅ ᐱᓕᕆᐊᖑᔪᒧᑦ 
ᐃᓕᓴᕆᔭᐅᑎᑦᑎᓲᑦ − ᓄᓇᓕᖕᓂᖔᖅᑐᓂᒃ 
ᖃᐅᔨᒪᔨᖃᕐᓂᒃᑯᑦ. ᐃᖏᕐᕋᓂᕆᓲᖓ 
ᓂᓪᓕᐅᑕᐅᓯᒪᔪᓂᒃ ᐃᓚᓕᐅᔾᔨᓲᖑᔪᖅ 
ᐱᓕᕆᐊᖑᔪᒪᔪᖅ ᑲᔪᓯᔪᓐᓇᖁᓪᓗᒍ ᐱᐅᖏᑦᑐᑯᑦ 
ᐊᒃᑐᐃᓂᖃᓗᐊᖏᓪᓗᓂ ᐊᕙᑎᒧᑦ ᐱᕚᓪᓕᕈᑏᓪᓗ 
ᐃᓄᖕᓄᑦ ᐊᖏᓂᖅᓴᐅᖁᓪᓗᒋᑦ. 

ᐊᕙᑎᓕᕆᔨᒃᑯᑦ ᐱᓕᕆᐊᖑᔪᒪᔪᓂᒃ 
ᕿᒥᕐᕈᓂᖃᓲᖑᔪᑦ ᖃᓄᖅ ᐊᒃᑐᐃᓂᖃᕋᔭᕐᒪᖔᑕ 
ᖃᐅᔨᓇᓱᐊᖅᖢᑎᒃ − ᓄᓇᐅᑉ, ᓂᕐᔪᑏᑦ, 
ᐃᒪᖅ ᓯᓚᒥᒡᓗ. ᐊᒃᑐᖅᑕᐅᓂᖃᕈᑎᒃ 
ᖃᓄᐃᔾᔪᑕᐅᔪᓐᓇᖅᐸ?

 � ᕿᒥᕐᕈᓂᖅ ᓄᓇᒥᒃ ᐃᒪᕐᒥᒡᓗ 
ᐱᔾᔪᑎᖃᑐᐃᓐᓇᖏᑦᑐᖅ − ᐃᓕᖕᓂᒃᑕᐅᖅ 
ᐱᕗᖅ. ᖃᓄᖅ ᐱᓕᕆᐊᖑᔪᒪᔪᖅ 
ᓱᓐᓂᐅᑎᔪᓐᓇᖅᐸ ᐃᓕᖕᓄᑦ, ᐃᓚᖕᓄᑦ 
ᓄᓇᖕᓄᓪᓗ?

 � ᐃᓅᓯᓕᕆᓂᒃᑯᑦ ᐊᒃᑐᐃᓂᐅᓂᐊᖅᑐᑦ 
ᓂᕆᐅᓇᖅᑐᑦ ᑭᓲᕙᑦ?

 � ᐱᐅᔪᒃᑯᑦ ᐊᒃᑐᐃᓂᖃᖅᐹ, 
ᓲᕐᓗ ᐃᓕᓐᓂᐊᒐᒃᓴᖃᓕᕐᓗᓂ 
ᐃᖅᑲᓇᐃᔮᒃᓴᖅᑖᕈᓐᓇᕐᓂᕐᒧᑦ 
ᑐᕌᕋᔭᖅᑐᓂᒃ?

 � ᐃᓅᓯᓕᕆᓂᒃᑯᑦ ᓄᓇᓕᖕᓂ 
ᐊᒃᑐᖅᑕᐅᓂᖃᕐᓂᐊᖅᐹ ᐱᐅᙱᑦᑐᑯᑦ 
ᓲᕐᓗ ᓂᐅᕐᕈᐊᖃᓗᐊᓕᒧᑦ ᐃᓄᐃᑦ 
ᐃᓕᖅᑯᓯᑐᖃᖏᑦ ᐊᓯᐅᔨᔭᐅᓂᐊᖅᐹᑦ?

 � ᖃᓄᖅ ᐊᒃᑐᐃᓂᖃᑦᑎᐊᖅᑎᑕᐅᔪᓐᓇᖅᐸ, 
ᐱᐅᖏᓐᓂᖏᑦ ᒥᑭᑎᑕᐅᖏᓐᓇᕐᓗᑎᒃ?

ᐊᕙᑎᓕᕆᓂᕐᒧᑦ ᕿᒥᕐᕈᓂᖅ 
ᐃᓕᓴᕆᔭᐅᑎᑦᑎᕙᒃᐳᖅ 
ᐱᓕᕆᐊᖑᔪᒪᔪᒧᑦ

ᐊᕙᑎᐅᑉ ᐊᒃᑐᖅᑕᐅᓂᕆᔪᓐᓇᖅᑕᖏᑦ

ᐃᓅᓯᓕᕆᓂᒃᑯᑦ ᐊᒃᑐᖅᑕᐅᓂᕆᔪᓐᓇᖅᑕᖏᑦ

ᖃᐅᔨᒋᐊᖅᑕᐅᓲᑦ ᐊᒃᑐᖅᑕᐅᔪᓐᓇᕐᒪᖔᑕ 
ᐊᕙᑎ ᐃᓅᓯᓕᕆᓂᖅ ᑮᓇᐅᔭᓕᕆᓂᕐᓗ

ᑐᒃᑐᓂᒃ ᓴᐳᔾᔨᓂᖅ
ᓄᓇᓕᖕᒥᐅᑦ ᐃᓱᒫᓘᑎᖃᓚᐅᕐᒪᑕ 
ᐱᐅᕋᒍᕆᓐ ᐅᔭᕋᖕᓂᐊᖅᑎᖏᑦ 
ᐃᒐᓚᐅᔭᖅᑕᕈᒪᑎᓪᓗᒋᑦ ᓯᑦᓕᐊᒃ 
ᐱᓕᕆᐊᖓᓂ ᐱᐅᙱᑦᑐᑎᒍᑦ 
ᐊᒃᑐᐃᓂᖃᕐᓂᐊᕋᓱᒋᔭᐅᓪᓗᓂ 
ᑐᒃᑐᐃᑦ ᐅᓄᕐᓂᖏᓐᓂᒃ ᐊᒻᒪ 
ᑕᒡᔪᐊᖅᑕᕐᕕᒋᕙᒃᑕᖏᓐᓂ 
ᐅᔭᕋᖕᓂᐊᖅᐸᓪᓕᐊᑎᓪᓗᒋᑦ. 
ᐃᓄᑐᐃᓐᓇᐃᑦ ᐅᖃᐅᓯᒃᓴᖏᑦ 
ᐱᓕᕆᐊᒃᓴᖅᑖᖅᑎᑦᑎᓚᐅᕐᒪᑕ 
ᒪᓕᒃᑕᐅᔭᕆᐊᓕᖕᓂᒃ 
ᖃᓄᐃᑦᑑᔭᕆᐊᖃᕐᓂᕋᐃᔪᓂᒡᓗ 
ᐅᓚᕕᑦᑎᑦᑕᐃᓕᒪᔾᔪᑕᐅᓪᓗᑎᒃ 
ᑐᒃᑐᓂᒃ, ᓲᕐᓗ “ᑐᒃᑐᐃᑦ 1 
ᑭᓛᒥᑕᒥᒃ ᖃᓂᓐᓂᖃᖅᐸᑦ 
ᐱᓕᕆᕝᕕᐅᔪᒥ, ᐱᓕᕆᔪᖅ 
ᓄᖅᑲᕆᐊᖃᖅᐳᖅ ᑕᒪᐃᓐᓂ 
ᐃᖏᕐᕋᑎᑕᒥᓂ, ᖃᖓᑕᓲᑦ 
ᐊᑦᑎᒃᑐᒃᑰᓗᐊᖅᑎᓪᓗᒋᑦ, 
ᖄᖅᑎᑦᑎᖃᑦᑕᖅᑎᓪᓗᒋᑦ, 
ᓄᓇᒃᑯᑦ ᐃᖏᕐᕋᔾᔪᑏᓪᓗ ᑕᒫᓂ 
ᐱᓕᕆᕝᕕᐅᔪᒥ...”

ᑯᐊᑦᓂ ᑲᓚᙵᓐᐴᒃ, ᐃᖃᓗᒃᑑᑎᐊᑉ ᖃᓂᒋᔮᓂ 
ᐊᔾᔨᓕᐅᕆᔪᖅ: ᐊᓖᔭ ᕗᐊᓗᐊᔾᔨᓕᐅᕆᔪᖅ: ᓱᕖᐊ (ᐲ to ᕖ ᒍᕌᓐᓰᓄ

(ᐊᕙᑎᓕᕆᔨᒃᑯᑦ ᑲᑎᖅᓱᐃᓚᐅᖅᖢᑎᒃ 
ᐃᓱᒪᓕᐅᕈᑎᖓᑦ − “ᖃᐅᔨᓴᒐᒃᓴᖅ 
ᓯᑦᓕᐊᒃᒥᖔᕐᑐᖅ” ᐊᑐᓕᖁᔭᐅᔾᔪᑎᑦ  10-13, 
ᐊᑐᕆᐊᓖᑦ ᒪᓕᒋᐊᓖᓪᓗ, ᒪᒃᐱᖅᑐᒐᖅ 14 
ᑲᑎᒪᔨᑦ ᑎᑎᖅᑲᖏᑦ)



ᓄᑖᑦ ᐱᓕᕆᐊᖑᔪᒪᔪᑦ ᑮᓇᐅᔭᓕᕆᓂᒃᑯᑦ 
ᐱᕙᓪᓕᐊᔾᔪᑎᑦᑎᐊᕙᐅᓇᓱᒋᔭᐅᔪᑦ ᐃᖅᑲᓇᐃᔮᒃᓴᓂᒃ 
ᓴᖅᑭᑦᑎᖃᑦᑕᕐᓂᖏᓐᓄᑦ ᓄᓇᕗᒻᒥᐅᓄᑦ.

 � ᖃᓄᐃᑦᑐᖃᕆᐊᖃᖅᐸ ᓄᓇᕗᒻᒥ ᐃᓄᖏᑦ 
ᐃᓚᐅᖃᑕᐅᔪᓐᓇᕐᓂᐊᕐᒪᑕ?

 � ᐱᓕᕆᐊᖑᔪᒪᔪᖅ ᑮᓇᐅᔭᓕᕆᓂᒃᑯᑦ 
ᖃᓄᖅ ᐊᒃᑐᐃᓂᖃᕐᓂᐊᖅᐸ ᖃᓄᕐᓗ 
ᐊᒃᑐᐃᓂᖃᕐᓂᕆᔪᓐᓇᖅᑕᖏᑦ ᒥᑭᑎᑕᐅᔪᓐᓇᖅᐸᑦ?

ᐊᕙᑎᓕᕆᔨᒃᑯᑦ ᑲᑎᖅᓱᐃᓲᑦ ᐊᒃᑐᖅᑕᐅᓂᐊᕐᓂᕐᒥ 
ᐃᓚᒋᔭᐅᖃᑕᐅᔪᓂᖔᖅᑐᓂ − ᐃᓚᐅᓪᓗᑎᒃ ᐱᓕᕆᐊᖃᕈᒪᔪᑦ, 
ᒐᕙᒪᒃᑯᑦ, ᒐᕙᒪᐅᖏᑦᑐᑦ ᑎᒥᖏᑦ, ᓚᐃᓴᑖᖅᑎᑦᑎᔩᑦ, ᐃᓄᐃᑦ 
ᑎᒥᖁᑎᖏᑦ, ᕼᐋᒻᓚᐃᑦ, ᓄᓇᓕᖕᓂ ᑎᒦᑦ, ᐊᖑᓇᓱᒃᑐᓕᕆᔩᑦ 
ᑲᑎᒪᔨᖏᓐᓂ ᐊᒻᒪᓗ ᐃᓄᑐᐃᓐᓇᕐᓂᒃ.

ᑲᓇᑕᒥ ᑭᒡᓕᖃᕐᕕᐅᔪᓕᒫᑦ ᕿᒥᕐᕈᓂᖃᓲᖑᔪᑦ ᖃᓄᖅ 
ᐊᒃᑐᖅᑕᐅᓂᖃᕋᔭᕐᒪᖔᕐᒥ. ᓄᓇᕗᒻᒥᓕ ᑭᓯᐊᓂ − ᐃᖏᕐᕋᓂᖓ 
ᐊᔾᔨᐅᖏᒻᒪᑦ.

ᐅᖃᐅᓯᒃᓴᖏᓐᓂᒃ. ᐃᓄᐃᑦ ᐊᕙᑎᒥᒃ ᑐᑭᓯᐅᒪᓂᖃᖅᑐᑦ, 
ᓈᒻᒪᒃᓴᖏᓐᓃᑦ ᐃᓱᒪᒋᔭᐅᓯᒪᔪᓪᓗ ᐃᓅᓯᓕᕆᓂᒃᑯᑦ 
ᑮᓇᐅᔭᓕᕆᓂᑯᓪᓗ ᑐᓴᖅᑕᐅᔭᕆᐊᖃᓲᑦ ᐱᓕᕆᐊᖑᔪᒪᔪᖅ 
ᑲᔪᓯᓂᖃᑦᑎᐊᖁᓪᓗᒍ.

ᑮᓇᐅᔭᓕᕆᓂᒃᑯᑦ ᐊᒃᑐᖅᑕᐅᓂᕆᔪᓐᓇᖅᑕᖏᑦ ᐊᕙᑎᓕᕆᔨᒃᑯᑦ ᑕᒪᐃᓐᓂᒃ ᐱᕕᖃᖅᑎᑦᓲᑦ ᓂᓪᓕᕈᒪᔪᓄᑦ

5

ᐹᓪ ᑯᒪᒃ ᐃᑕᒃ,ᐊᐅᓚᐅᓯᕆᔨᙳᕆᐅᖅᓴᔪᖅ         
ᐊᐳᖅᑎᓐᓈᒥ ᐅᔭᕋᒃᑕᕆᐊᑦ ᐊᔾᔨᓕᐅᕆᔪᖅ:ᐊᒡᓂᑯ−ᐄᒍᓪ 2011

ᐊᕙᑎᓕᕆᔨᒃᑯᑦ ᑲᑎᖅᓱᐃᓪᓗᑎᒃ ᑎᒥᓂᖔᖅᑐᓂ 

ᕼᐋᒻᓚᓂᑦ  ᓄᓇᓖᑦ 
ᒐᕙᒪᕋᓛᖏᓐᓂ ᓄᓇᕗᑦ 

ᒐᕙᒪᑯᖏᑦ

ᑲᓇᑕᐅᑉ 
ᒐᕙᒪᒃᑯᖏᑦᒐᕙᒪᐅᙱᑦᑐᑦ

ᐱᓕᕆᔪᒪᔪᑦ

ᑭᒃᑯᓕᒫᑦ

ᐃᓄᐃᑦ  
ᑭᒡᒐᑐᖅᑕᐅᕝᕕᖏᑦ 
ᐊᕕᒃᑐᖅᓯᒪᔪᑦ

ᐊᖑᓇᓱᒃᑐᓕᕆᔩᑦᐊᕙᑎᓕᕆᔨᒃᑯᑦ



ᐱᔪᓐᓇᕐᓂᖃᖅᐳᑎᑦ ᐃᓚᐅᓂᕐᒥᒃ

ᐃᓄᓕᒫᑦ ᐃᓚᐅᔭᕆᐊᖃᖅᑐᑦ ᐃᔨᕋᖅᑐᖏᓐᓂᒃᑯᑦ, ᓱᓕᔪᑯᑦ ᐊᒻᒪᓗ 
ᓇᓕᒧᒌᒥᒃ ᕿᒥᕐᕈᓂᖃᕈᓐᓇᖁᓪᓗᒋᑦ. 

ᐊᕙᑎᓕᕆᔨᒃᑯᑦ ᑐᓴᐅᒪᑎᑦᑎᔭᕆᐊᖃᖅᑐᑦ ᓄᓇᓕᖕᒥᐅᓂ 
ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐱᓕᕆᐊᖑᔪᒪᔪᖅ 
ᑐᓴᐅᒪᔭᐅᒐᓗᐊᕐᒪᖔᖅ 

ᐊᕙᑎᓕᕆᔨᒃᑯᑦ ᓄᓇᓕᖕᒥᐅᓂ ᐱᓕᕆᖃᑕᐅᔪᓂᒃ 
ᑐᓴᐅᒪᑎᑦᑎᔭᕆᐊᓖᑦ ᐱᓕᕆᐊᒃᓴᒥᖔᖅᑐᒥ ᖃᓄᖅ 
ᐊᒃᑐᐃᓂᖃᕐᓂᐊᕐᒪᖔᑕ ᐊᕙᑎᓕᕆᓂᕐᒧᑦ, ᐃᓅᓯᓕᕆᓂᕐᒧᑦ 
ᑮᓇᐅᔭᓕᕆᓂᒃᑯᓪᓗ ᐊᒃᑐᖅᑕᐅᓂᖃᕐᓂᐊᕐᒪᖔᑕ. 

ᐃᓚᐅᖃᑕᐅᓵᓕᒍᕕᑦ ᐊᕙᑎᓕᕆᔨᒃᑯᑦ ᐃᖏᕐᕋᓯᑎᑦᑎᑎᓪᓗᒋᑦ, 
ᐱᓕᕆᐊᒃᓴᐅᔪᖅ ᓄᓇᓕᖕᒥᐅᑦ ᑐᒃᓯᕋᖅᑕᖏᓐᓂᒃ 
ᐃᓚᓯᒪᔪᓐᓇᕐᓂᖅᓴᐅᓂᐊᖅᑐᖅ. ᐃᓄᑐᐃᓐᓇᐃᑦ 
ᐃᓚᐅᖃᑕᐅᓵᓕᓂᖅᓴᐅᒍᑎᒃ ᕿᒥᕐᕈᔭᐅᓂᖓ 
ᐃᖏᕐᕋᓂᖃᑦᑎᐊᕐᓂᖅᓴᐅᓇᔭᖅᑐᖅ, ᑭᖑᓪᓕᖅᐹᒥᓗ 
ᐊᑐᓕᖁᔭᐃᑦ ᓄᓇᑖᕈᑎᒥᒃ ᐃᓕᖅᑯᓯᖃᕐᓗᑎᒃ, ᐊᕙᑎᒥᒃ, ᐃᓄᐃᑦ 
ᐱᔪᓐᓇᐅᑎᖏᓐᓂᒡᓗ ᓴᐳᔾᔨᓪᓗᑎᒃ ᐱᕚᓪᓕᕈᑎᒃᓴᐅᓂᐊᖅᑐᓪᓗ 
ᓄᓇᕗᒻᒥᐅᓄᑦ ᖁᕝᕙᖅᓴᕐᓗᓂᒋᑦ.

ᐃᖏᕐᕋᓯᒋᐊᕐᓂᖓᓂ ᐃᓚᐅᖃᑕᐅᒋᑦ 

ᐅᑭᐅᓂ ᖄᖏᖅᑐᓂ ᐊᕙᑎᓕᕆᔨᒃᑯᑦ ᐊᒃᓱᕉᑎᖃᖅᓯᒪᕗᑦ 
ᑐᙵᓱᖁᓪᓗᒋᑦ ᐃᓄᐃᑦ ᖃᐅᔨᒪᓂᕆᔭᖏᓪᓗ 
ᓱᕙᓕᑭᐊᕆᔭᐅᖏᓐᓂᖏᓂ ᓇᑭᙵᕐᒪᖔᑕᓗ ᑐᑭᓯᐅᒪᔭᐅᓂᖏᓐᓂᒃ, 
ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᒋᔭᐅᓪᓗᑎᒃ:

 � ᐊᓯᒥᒃ ᐃᒃᐱᒍᓱᑦᑎᐊᕐᓂᖅ, ᐃᓅᖃᑎᖃᑦᑎᐊᕐᓂᖅ, 
ᐃᓅᖃᑎᒥᒃ ᓱᕙᓕᑭᐊᖃᙱᓐᓂᖅ

 � ᐱᓕᒻᒪᒃᓴᕐᓂᖅ ᐱᓕᕆᖃᑕᐅᓂᒃᑯᑦ, ᐊᒃᓱᕉᑎᖃᕐᓂᖅ, 
ᐃᖏᕐᕋᓯᑎᑦᑎᓂᖅ 

 � ᐊᑕᐅᓯᕐᒧᑦ ᑐᕌᖅᑐᒥᒃ ᑲᑐᔾᔨᖃᑎᒌᖕᓂᖅ

 � ᐃᔨᕋᖅᑐᙱᓐᓂᒃᑯᑦ ᐱᓕᕆᖃᑎᒌᖕᓂᖅ, ᐅᒃᑯᐃᖔᕐᓂᖅ, 
ᑐᙵᓇᕐᓂᖅ, ᐃᓚᐅᑎᑦᑎᑎᐊᕐᓂᖅ

 � ᐱᔨᑦᑎᕐᓂᖅ ᐃᓚᒌᓄᑦ ᐊᒻᒪᓗ ᓄᓇᓕᖕᒥᐅᓄᑦ

ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᒋᔭᐅᓲᖅ ᐊᕙᑎᓕᕆᓂᕐᒥ

ᐹᓪ ᖁᐊᓴ ᐊᒻᒪ ᐲᑕ ᐃᕙᓗ  ᓄᓘᔮᖕᓂ ᐅᔭᕋᖕᓂᐊᒪᔪᑦ 
ᓈᓚᖕᓂᖃᖅᑎᓪᓗᒋᑦ, ᐊᔾᔨᓕᐅᕆᔪᖅ: ᓱᕖᐊ ᒍᕌᓐᓰᓄ

ᒪᐃᓇ ᐃᓄᒃᑕᓗᒃ, ᓴᓂᑭᓗᐊᖅ, 
ᐊᔾᔨᓕᐅᕆᔪᖅ: ᓖ ᕗᐊᓐ

 � ᐃᓱᒪᓕᐅᖅᐸᓪᓕᐊᓂᖅ 
ᐅᖃᐅᓯᖃᕐᓂᒃᑯᑦ 
ᐊᖏᖃᑎᒌᖕᓂᒃᑯᓪᓗ

 � ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ 
ᐊᒻᒪᓗ ᖃᐅᔨᒪᔭᖃᐅᕐᓂᖅ

 � ᐃᒃᐱᒍᓱᑦᑎᐊᕐᓂᖅ ᓄᓇᒥᒃ, 
ᓂᕐᔪᑎᓂᒃ ᐊᕙᑎᒥᒡᓗ

ᐆᒃᑑᑎᒋᓗᒍ; ᐊᕙᑎᓕᕆᔨᒃᑯᑦ 
ᐊᑐᐊᒐᖃᖅᑐᑦ ᐃᓕᓴᖅᓯᓯᒪᓂᕐᒥᒃ 
ᐃᓐᓇᓪᓚᕆᖕᓂᒃ ᐱᓕᕆᐊᖑᔪᑦ 
ᐃᓄᖕᓂ ᑭᒡᒐᖅᑐᐃᑦᑎᐊᕋᓗᐊᕐᒪᖔᑕ. 
ᐃᓐᓇᓪᓚᕇᑦ ᐅᖃᐅᓯᕆᔭᖏᑦ 
ᓱᓕᓂᕋᐃᔾᔪᑎᐅᓂᕐᒥᒃ ᑕᐃᔭᐅᓲᖑᕗᑦ 
ᑲᑎᒪᓂᕐᓂ ᓈᓚᖕᓂᕐᓂᓗ.

“ᐋᖅᑭᓱᖅᑕᐅᑎᓪᓗᒋᑦ 
ᒪᓕᒐᕋᓛᖏᑦ ᒪᓕᒐᐃᓪᓗ 
ᐊᐅᓚᓂᕐᒧᑦ ᐊᐅᓚᑕᐅᓂᖏᓐᓄᑦ 
ᑭᓇᒃᑯᑐᐃᓐᓇᕐᓄᑦ ᓈᓚᓐᓂᐅᔪᑦ 
ᓄᓇᕗᒻᒥ ᐊᑦᑐᖅᑕᐅᓂᕐᒧᑦ 
ᐸᕐᓇᐃᔩᑦ ᐃᒪᐃᓐᓂᐊᖅᑐᑦ…. 
ᐃᑉᐱᒋᑦᓯᐊᕐᓗᒋᑦ ᐱᖅᑯᓯᖏᑦ 
ᐃᓄᐃᑦ ᐅᖃᐅᓯᒃᑯᑦ 
ᑐᓴᐅᒪᖃᑦᑕᐅᑎᓂᕆᓲᖏᑦ 
ᖃᓄᖅᑑᓲᖑᓂᖏᓪᓗ …. ”  
(s.12.2.24 (ii))

ᐊᕙᑎᓕᕆᔨᒃᑯᑦ ᐃᖏᕐᕋᓂᕆᖃᑦᑕᖅᑕᖓ 
ᐱᖓᓱᐃᓕᖅᑲᖓᕗᖅ:

ᓯᕗᓪᓕᖅ: ᑲᑎᖅᓱᐃᓂᖅ  
ᐊᕙᑎᓕᕆᔨᒃᑯᑦ ᑲᑎᖅᓱᐃᓲᖑᕗᑦ 
ᑎᑎᖅᑲᓂᒃ, ᑲᑎᒪᔩᑦ ᐊᑐᓕᖁᔨᓲᖑᕗᑦ 
ᕿᒥᕐᕈᓂᒻᒪᕆᒃᑕᖃᕆᐊᖃᕐᒪᖔᑦ, ᐊᖏᖅᑕᐅᓗᓂ 
ᐊᑐᖁᔭᐅᔪᓂᒃ ᒪᓕᒋᐊᖃᖅᑕᖏᓐᓂᓗ ᑎᓕᔭᐅᓗᓂ, 
ᐅᕝᕙᓘᓃᑦ ᐋᑳᖅᑕᐅᔭᕆᐊᖃᕐᒪᖔᑦ. (ᐅᓪᓗᐃᑦ 45)

ᑐᒡᓕᐊ: ᖃᐅᔨᓴᕐᓂᖅ 
ᐊᕙᑎᓕᕆᔨᒃᑯᑦ ᑐᑭᒧᐊᒃᑎᑦᑎᖃᑦᑕᖅᑐᑦ 
ᐱᔭᕆᑐᔪᒃᑯᑦ ᑎᑎᖅᑲᓕᒫᑦ ᐅᖃᒃᑯᓪᓗ 
ᓴᖅᑭᑕᐅᔪᑦ ᑲᑎᖅᓱᖅᑕᐃᓐᓇᕆᓪᓗᒋᑦ ᑕᒪᐃᓐᓂ 
ᐱᓕᕆᐊᖃᖃᑕᐅᔪᓕᒫᓂ, ᐃᓄᑐᐃᓐᓇᕐᓂ 
ᐱᓕᕆᐊᖃᕈᒪᔪᓂᒡᓗ, ᐱᕙᓪᓕᐊᖏᓐᓇᕐᓂᖓᓄᓪᓗ 
ᓈᓚᖕᓂᕐᒧᑦ ᑎᑭᖦᖢᓂ. ᑕᐃᒪᓕ ᑐᓴᖅᑕᓕᒫᑎᒃ 
ᐃᓱᒪᒃᓴᖅᓯᐅᕈᑎᒋᓚᐅᖅᖢᓂᒋᑦ ᐊᑐᓕᖁᔨᓲᖑᕗᑦ 
ᐊᖏᖅᑕᐅᖁᔨᓪᓗᑎᒃ ᐋᒃᑳᖅᑕᐅᖁᔨᓪᓗᑎᒡᓘᓃᑦ. 
(ᐅᑭᐅᑦ ᒪᕐᕈᒃ ᐱᖓᓱᓪᓘᓃᑦ) 

ᐱᖓᔪᖓᑦ: ᓇᐅᑦᑎᖅᓱᕐᓂᖅ 
ᐊᖏᖅᑕᐅᔪᕕᓃᑦ ᐱᓕᕆᐊᖑᔪᒪᔪᑦ ᐃᖏᕐᕋᓯᓪᓗᑎᒃ, 
ᓇᐅᑦᑎᖅᓱᖅᑕᐅᖏᓐᓇᖅᖢᑎᒃ ᐊᕙᑎᓕᕆᔨᒃᑯᓄᑦ 
ᐊᖏᕈᑎᑖᖑᔫᑉ ᐱᓂᐊᕐᓂᕆᔭᖏᑦ ᐊᑐᖅᑕᐅᓪᓗᑎᒃ, 
ᐱᓕᕆᐊᖑᔪᖅ ᓄᖃᙱᓐᓂᓕᒫᖓᓂ.

ᑖᑯᐊ ᖃᐅᔨᒪᔾᔪᑎᓕᐊᑦ ᑐᑭᓯᕚᓪᓕᕈᑎᒃᓴᓕᐊᖑᔪᑦ 
ᖃᐅᔨᒪᑦᑎᐊᕐᓂᐊᕋᕕᑦ ᖃᖓᒃᑯᑦ, ᓇᒥ ᐊᒻᒪᓗ 
ᖃᓄᖅ ᐃᓚᐅᖃᑕᐅᔪᓐᓇᕐᒪᖔᖅᐱᑦ.

ᐊᕙᑎᓕᕆᔨᒃᑯᑦ ᐃᓕᖕᓄᑦ 
ᐃᑲᔪᖅᑕᐅᔭᕆᐊᖃᖅᐳᑦ ᑕᒪᐃᓐᓂ 
ᐃᖏᕐᕋᑎᑕᖏᓐᓂ

ᑲᑎᖅᓱᐃᓂᖅ

 *  ᐱᓕᕆᐊᖃᕈᒪᔪᑦ ᑐᓴᒐᒃᓴᖏᓐᓂᒃ ᐅᖃᓕᒫᖅᐸᒡᓗᑎᑦ 

 *  ᐊᕐᕌᒍᑕᒫᓯᐅᑎᓂᒃ ᐅᖃᓕᒫᖅᐸᒡᓗᑎᑦ ᐱᓕᕆᐊᖑᕙᓪᓕᐊᔪᓂᒃ

 *  ᐊᕙᑎᓕᕆᔨᒃᑯᑦ ᑐᓴᖅᑎᓪᓗᒋᑦ ᐃᓱᒫᓘᑎᖃᕈᕕᑦ

 *  ᐊᕙᑎᓕᕆᔨᒃᑯᑦ ᑐᑭᓯᒋᐊᖅᑎᑦᑎᓂᖏᓐᓄᑦ 
ᑲᑎᒪᖃᑕᐅᔭᖅᑐᖅᐸᒡᓗᑎᑦ

ᑕᑯᓗᒍ ᓇᐅᑦᑎᖅᓱᕐᓂᖅ: ᑭᒃᑯᓕᒫᓄᑦ ᖃᐅᔨᒪᔾᔪᑎᓕᖓᖏᑦ ᐱᖓᔪᖓᑦ

ᓇᐅᑦᑎᖅᓱᕐᓂᖅ

ᓄᓇᕗᒻᒥ 
ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ

 *  ᓂᐱᖃᖃᑕᐅᒋᑦ!
 *  ᖃᐅᔨᓇᓱᐊᖅᑐᓂᒃ ᑲᑎᒪᔪᑦ ᐅᐸᒃᐸᒡᓗᒋᑦ *  ᐊᑕᖏᐅᒪᑦᑎᐊᕐᒪᖔᑦ ᕿᒥᕐᕈᔭᐅᓂᖃᖅᑎᓪᓗᒍ 
ᐃᓚᐅᖃᑕᐅᒋᑦ

 *  ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᔪᓄᑦ ᐅᐸᒃᐸᒡᓗᑎᑦ 
ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ ᑐᑭᓯᒋᐊᕐᓂᕐᒥᒃ *  ᓈᓚᖕᓂᖃᓚᐅᖏᓐᓂᖓᓂ ᑲᑎᒪᓂᕐᒧᑦ 
ᓈᓚᒋᐊᖅᑐᕐᓗᑎᑦ

 *  ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ ᑲᑎᒪᓂᕐᒧᑦ 
ᑭᖑᓪᓕᖅᐹᖅᓯᐅᑎᒧᑦ ᑲᑎᒪᔭᖅᑐᖃᑕᐅᓗᑎᑦ

ᑕᑯᓗᒍ ᕿᒥᕐᕈᓂᖅ: ᑭᒃᑯᓕᒫᓄᑦ ᖃᐅᔨᒪᔾᔪᑎᓕᖓᖏᑦ 
ᑐᒡᓕᐊ

ᕿᒥᕐᕈᓂᖅ

ᐊᑏᓚᓯᒪᔪᖅ ᕿᓂᖅᐸᒡᓗᒍ 
ᖃᐅᔨᒋᐊᕈᑎᓂ ᑕᒪᐃᓐᓂ 
ᐃᓚᐅᖃᑕᐅᔪᓐᓇᕐᓂᐊᕋᕕᑦ.

 *  ᐅᖃᓕᒫᖅᐸᒡᓗᒍ ᐊᕙᑎᓕᕆᔨᒃᑯᑦ 
ᐃᑭᐊᖅᑭᕕᖓᓂ ᐱᓕᕆᐊᖑᔪᒪᔪᑦ

 *  ᖃᕋᓴᐅᔭᑎᒍᑦ ᑎᑎᖅᑲᖅᑖᖃᑦᑕᕈᒪᓗᑎᑦ 
ᑐᓴᒐᒃᓴᓂᒃ

 *  ᐅᖃᐅᓯᒃᓴᕆᔭᑎᑦ ᖃᕋᓴᐅᔭᑯᑦ 
ᓱᒃᑲᔪᒃᑯᓪᓘᓃᑦ ᐊᐅᓪᓚᖅᑎᑉᐸᒡᓗᒋᑦ

 *  ᐃᓱᒪᒋᓯᒪᔭᑎᑦ ᓄᓇᖕᓂ 
ᑲᑐᔾᔨᖃᑎᒌᖑᔪᓄᑦ ᐅᖃᐅᓯᕆᖃᑦᑕᕐᓗᒋᑦ

ᑕᑯᓗᒍ ᐆᒃᑐᕋᕐᓂᖅ: ᑭᒃᑯᓕᒫᓄᑦ 
ᖃᐅᔨᒪᔾᔪᑎᓕᖓᖏᑦ ᓯᕗᓪᓕᖅ

ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ



ᐊᕙᑎᓕᕆᔨᒃᑯᑦ ᖃᐅᔨᒋᐊᕈᑎᒃᑲᓂᓕᐊᖏᑦ ᐃᓕᖕᓄᑦ ᐃᑲᔫᑎᓕᐊᖑᔪᑦ 
− ᑭᒃᑯᑐᐃᓐᓇᐃᑦ − ᐃᓚᐅᖃᑕᐅᔪᓐᓇᕐᓂᖅᓴᐅᖁᓪᓗᑎᑦ 
ᐃᖏᕐᕋᓯᑎᑦᑎᑎᓪᓗᒋᑦ. ᖃᐅᔨᒋᐊᕈᑎᒃᑲᓐᓂᐅᔪᑦ ᓇᓗᓇᐃᔭᐃᕗᑦ 
ᐱᓕᕆᐊᖑᔪᖅ ᖃᓄᐃᓕᐅᕈᑕᐅᕙᓪᓕᐊᖃᑦᑕᕐᒪᖔᑦ ᐊᒻᒪᓗ ᓇᐅᒃᑯᑦ 
ᖃᓄᕐᓗ ᐃᓚᐅᖃᑕᐅᔪᓐᓇᕐᒪᖔᖅᐱᑦ.

ᐃᓄᐃᑦ ᐃᓚᐅᖃᑕᐅᓂᕆᔭᖓᑦ ᐱᒻᒪᕆᐅᒋᔭᐅᕗᖅ ᐊᒻᒪᓗ 
ᐊᕙᑎᓕᕆᔨᒃᑯᑦ ᐊᒃᓱᕉᑎᖃᕆᕗᑦ ᐃᓕᓴᖅᓯᐅᒪᓂᕐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.

ᐊᕙᑎᓕᕆᔨᒃᑯᑦ ᑎᑎᖃᐅᑎᖏᑦ, ᑲᑎᒪᔾᔪᑎᕕᓃᑦ ᐊᒻᒪᓗ 
ᐃᓱᒪᓕᐊᖑᔪᕕᓂᓕᒫᑦ ᐃᓄᓕᒫᓄᑦ ᑕᑯᔭᐅᔪᓐᓇᕐᒪᑕ. 
ᑐᙵᓱᑦᑎᐊᖅᐳᑎᑦ ᑕᑯᒋᐊᕈᓐᓇᖅᖢᑎᑦ ᐃᑭᐊᖅᑭᕕᖕᒥ 
ᑐᖅᑯᐃᓯᒪᕕᑦᑎᓄᑦ ᐅᕙᓂ: ftp.nirb.ca. 

ᑕᐃᑲᓂ ᑕᑯᓂᐊᖅᑐᑎᑦ ᒫᓐᓇᓕᓴᕐᓂᒃ ᐊᕙᑎᓕᕆᔨᒃᑯᑦ 
ᑐᓴᐅᑎᓕᐊᕆᓯᒪᔭᖏᓐᓂᒃ ᐱᓕᕆᐊᖑᔪᒪᔪᓕᒫᓄᑦ, ᕿᒥᕐᕈᓂᖏᓐᓄᑦ 
ᐊᒪ ᐃᓱᒪᓕᐊᖏᓐᓄᑦ.

ᐊᕙᑎᓕᕆᔨᒃᑯᑦ ᐊᔾᔨᒌᖏᑦᑐᓂᒃ ᑲᑎᒪᓂᖃᖅᑎᑦᑎᓲᖑᔪᑦ 
ᐱᓕᕆᐊᖑᔪᒪᔪᖅ ᓈᓚᒃᑕᐅᓂᕐᒧᑦ ᑎᑭᑉᐸᓪᓕᐊᓂᖓᓂ. 
ᐃᓗᓕᖏᑦ ᓇᓗᓇᐃᔭᖅᑕᐅᒃᑲᓐᓂᕐᓂᐊᖅᑐᑦ ᐃᓄᖕᓄᑦ 
ᖃᐅᔨᒪᔾᔪᑎᓕᐊᖑᔪᓂ:ᐱᖃᑖ. ᓄᓇᓕᖕᒥᐅᑦ ᑲᑎᒪᑎᑕᐅᓂᖃᓲᖑᔪᑦ 
ᑐᓴᖅᑎᑕᐅᓂᐊᕐᒪᑕ, ᕿᓂᖅᓴᕐᓂᕐᒧᑦ ᑐᑭᒃᓴᓂᒃ ᑲᑎᒪᓃᑦ, ᐃᓗᐃᑦᑐᒥᒃ 
ᐱᔭᕆᑐᓕᕆᔭᐅᑎᓪᓗᒍ ᑐᑭᓯᒋᐊᕈᑎᒃᓴᐃᑦ, ᐃᓕᓐᓂᐊᕐᓃᑦ ᐊᒻᒪᓗ 
ᓈᓚᖕᓂᓪᓚᑦᑖᑦ.

ᑐᙵᓱᑦᑎᐊᕐᓂᕐᓂᒃ ᖃᐅᔨᒪᑦᑎᐊᕆᑦ ᐃᓚᐅᖃᑕᐅᖃᑦᑕᕐᓗᑎᓪᓗ 
ᐊᕙᑎᓕᕆᔨᒃᑯᑦ ᑲᑎᒪᓂᖏᓐᓄᑦ − ᐃᓗᐃᑦᑐᒥᒡᓗ 
ᐱᔭᕆᑐᔪᓕᕆᔪᓄᑦ ᑐᓵᔭᖅᑐᕈᒪᒍᕕᒋᓪᓘᓃᑦ ᐅᐸᖃᑦᑕᕆᑦ.

ᐊᕙᑎᓕᕆᔨᒃᑯᑦ ᑭᒃᑯᓕᒫᓄᑦ 
ᖃᐅᔨᒪᔾᔪᑎᓕᐊᖏᑦ ᐊᑐᕐᓗᒋᑦ

ᐃᑭᐊᖅᑭᕕᖕᒥ ᑐᖅᑯᐃᕐᕕᐅᔪᖅ ᐊᑐᖃᑦᑕᕈᒃ

ᑲᑎᒪᔪᓂ ᐃᓚᐅᖃᑕᐅᓂᖅ

ᐱᓕᕆᔾᔪᑎᑦ ᐊᑐᐃᓐᓇᐅᔪᑦ ᐃᓚᐅᓂᐊᕋᕕᑦ

 � ᐱᓕᕆᐊᖃᕈᒪᔫᑉ ᑐᑭᓯᒋᐊᕈᑎᖏᑦ

 � ᐊᖏᖅᓯᔩᑦ ᑎᒥᖏᑦᑕ ᑐᑭᓯᒋᐊᕈᑎᖏᑦ 

 � ᐊᕙᑎᓕᕆᔨᒃᑯᑦ ᐊᑐᐊᒐᖏᑦ

 � ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ ᐅᓂᒃᑳᖏᑕ ᑐᑭᓯᒋᐊᕈᑎᖏᑦ

 � ᑕᐃᒎᓰᑦ ᑐᑭᖏᓪᓗ

ᐃᓗᐃᑦᑑᓂᖅᓴᓂᒃ ᖃᐅᔨᒪᔾᔪᑎᑕᖃᒃᑲᓐᓂᕐᒥᔪᖅ ᑕᐃᒃᑯᓄᖓ 
ᐃᓗᓕᖏᓐᓂᒃ ᑐᑭᓯᐅᒪᔪᒪᔪᓄᑦ.

ᔫᓯ ᑕᖅᑐ−ᓚᑳᔅ ᐊᔾᔨᓕᐅᕆᔪᖅ: ᑲᓕ ᒋᓗᑦ



ᐊᕙᑎᓕᕆᔨᒃᑯᑦ ᑐᓴᖅᑎᑦᑕᕆᐊᖃᖅᑕᒥᓂᒃ ᑎᒥᐅᔪᓄᑦ 
ᐃᓄᖕᓄᓪᓗ ᐊᐅᓪᓚᖅᑎᑦᑎᖃᑦᑕᕐᒪᑕ ᐱᓕᕆᐊᖑᔪᒪᔪᐃᑦ ᒥᒃᓵᓄᑦ. 
ᑐᓴᖅᑎᑕᐅᖃᑦᑕᖅᑐᓄᑦ ᐃᓚᒋᔭᐅᔪᒪᓂᕐᓂᒃ ᓇᓗᓇᐃᕐᓗᑎᑦ. 
ᐊᔪᕐᓇᙱᑦᑐᑯᓗᒃ. ᑕᑕᑎᕆᓕᕈᕕᑦ ᓇᓗᓇᐃᕐᓗᑎᑦ ᓇᓕᐊᖕᓂ 
ᐱᓕᕆᐊᖑᔪᒪᔪᓂ ᑐᓴᖃᑦᑕᕈᒪᖕᒪᖔᖅ ᑕᐃᒪ ᖃᕋᓴᐅᔭᑎᒍᑦ 
ᑎᑭᑕᐅᖃᑦᑕᕈᓐᓇᖅᓯᓂᐊᖅᐳᑎᑦ. ᑕᑕᑎᕆᐊᓕᒃ ᐅᕙᓃᑐᖅ ftp.nirb.ca. 

ᑎᑎᖅᑲᖅᑖᖃᑦᑕᖅᑐᓄᑦ ᐊᑎᓕᐅᖃᑕᐅᒋᑦ

ᐃᖅᑲᓇᐃᔭᖅᑎᑦ ᐊᒃᓱᕉᑎᖃᖅᐳᑦ ᐃᓕᖕᓂᒃ ᑐᓴᕈᒪᓪᓗᑎᒃ

ᐅᓛᐱ ᒪᒃᓴᒑᖅ ᐱᓕᕆᐊᒃᓴᓂᒃ ᑐᓴᐅᒪᑎᑦᑎᔨᐅᑉ ᐃᑲᔪᖅᑎᖓ 
ᐃᖃᓗᒃᑑᑦᑎᐊᒥ ᐊᕙᑎᓕᕆᔨᒃᑯᓂ, ᐊᔾᔨᓕᐅᕆᔪᖅ: ᑲᓕ ᒋᓗᑦ

ᐊᕙᑎᓕᕆᔨᒃᑯᑦ ᖃᐅᔨᒋᐊᕈᑎᓕᐊᖏᑦ ᐊᑐᕐᓗᒋᑦ
ᐊᕙᑎᓕᕆᔨᒃᑯᑦ ᐱᕙᓪᓕᐊᔪᖁᑎᖏᑦ 
ᖃᕋᓴᐅᔭᒃᑯᑦ ᑕᑯᕙᒡᓗᒋᑦ ᐅᕙᓂ .nirb.ca 
ᐱᓕᕆᐊᖑᕙᓪᓕᐊᔪᑦ ᑐᓴᐅᒪᔪᒪᔭᑎᑦ 
ᐅᖃᓕᒫᖅᐸᒡᓗᒋᑦ

ᑎᑎᖅᑲᖅᑖᖃᑦᑕᕐᓂᐊᖅᑐᓂ ᐊᑎᓕᐅᖃᑕᐅᒋᑦ
ᖃᖓᒃᑯᑦ ᑲᑎᒪᓂᐊᕐᒪᖔᑕ ᐅᔾᔨᕈᓱᒐᓱᒃᐸᒡᓗᑎᑦ
ᑲᑎᒪᔭᖅᑐᖃᑕᐅᕙᒡᓗᑎᑦ ᓂᓪᓕᖅᑲᑦᑕᕐᓗᑎᓪᓗ
ᐃᓄᖕᓂ ᑲᑐᔾᔨᖃᑎᒌᑦ ᓄᓇᖕᓄᑦ ᐅᐸᒃᐸᒡᓗᒋᑦ ᐊᖑᓇᓱᒃᑐᓕᕆᔨᒃᑯᓪᓘᓃᑦ ᐊᐱᖅᓱᕐᓗᒋᓪᓗ ᐱᓕᕆᐊᖑᔫᑉ ᐱᕙᓪᓕᐊᓂᖓ ᑐᓴᕈᒪᓗᒍ.
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐅᖄᓚᕝᕕᒋᓗᒋᑦ ᐃᓚᐅᖃᑕᐅᓂᐊᕋᕕᑦ ᐅᕗᖓ 866-233-3033 

ᖃᓄᖅ ᐃᓚᐅᔪᓐᓇᖅᑰᖅᐱᑦ?  

ᐊᕙᑎᓕᕆᔨᒃᑯᑦ ᐱᓯᑎᐅᔪᓂᒃ ᐃᖅᑲᓇᐃᔭᖅᑎᖃᖅᑐᑦ 
ᐃᖃᓗᒃᑑᑦᑎᐊᒦᖢᑎᒃ. ᐃᖅᑲᓇᐃᔭᖅᑐᑦ ᑲᑎᒪᔨᓄᑦ ᐃᓕᖕᓄᓪᓗ. 
ᐊᕙᑎᓕᕆᔨᒃᑯᑦ ᑐᓴᖅᑎᖃᑦᑕᖁᔪᑦ ᐃᓱᒪᒋᔭᖃᕌᖓᕕᑦ 
ᐊᐱᖅᑯᑎᒃᓴᖃᕌᖓᕕᓪᓘᓃᑦ ᓇᓕᐊᒃ ᐱᓕᕆᐊᖑᔪᒃᓴᐅᑉ ᒥᒃᓵᓄᑦ.

ᐊᕙᑎᓕᕆᔨᒃᑯᑦ ᑐᓵᔨᖃᖅᑐᑦ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐃᓕᖕᓂᒃ 
ᐃᑲᔪᕈᓐᓇᑦᑎᐊᖅᖢᑎᒃ.

ᐃᖅᑲᓇᐃᔭᖅᑎᑦ ᐃᓕᖕᓂᒃ ᐃᑲᔪᕐᓂᐊᖅᑐᑦ ᐊᐱᖅᑯᑎᒃᓴᑎᑦ, 
ᐃᓱᒫᓘᑎᒋᔭᑎᑦ ᖃᓄᖅᑑᕈᑎᒃᓴᑎᓪᓗ ᑲᑎᒪᔨᓄᑦ ᑐᓴᖅᑎᑦᑎᔾᔪᑕᐅᓗᑎᒃ 
ᐃᓱᒪᒃᓴᖅᓴᐅᓕᕈᑎᒃ ᐃᓚᓕᐅᔾᔭᐅᓂᐊᕐᒪᑕ. 

ᔫᓯ ᑕᖅᑐ−ᓚᑳᔅ, ᐊᕙᑎᓕᕆᔨᒃᑯᑦ ᑐᓵᔨᖓᑦ 
ᐊᔾᔨᓕᐅᕆᔪᖅ: ᓖ ᕗᐊᓐ

ᐊᓖᔭ ᕗᐊᓗ ᐊᒻᒪ ᓇᑖᓴ ᓕᐅ, ᓴᓂᑭᓗᐊᕐᒥ 
ᑲᑎᒪᑎᓪᓗᒋᑦ, ᐊᔾᔨᓕᐅᕆᔪᖅ: ᓖ ᕗᐊᓐ



ᐊᑲᐅᔪᒃᑯᑦ ᓇᓕᒧᒌᒥᒡᓗ ᐃᖏᕐᕋᑎᑦᑎᓂᖅ 

ᐊᕙᑎᓕᕆᔨᒃᑯᑦ ᐱᓕᕆᐊᒃᓴᒥᓂᒃ ᐊᑲᐅᔪᒃᑰᕋᓱᐊᓲᑦ 
ᓇᓕᒧᒌᒃᑎᑦᑎᓪᓗᑎᒃ ᐱᓕᕆᖃᑎᒋᔭᒥᓂᒃ. 
ᐃᓱᒪᓕᐅᕈᑎᖃᖅᐸᓪᓕᐊᓪᓗᑎᒃ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑐᑭᓯᓇᑦᑎᐊᖅᑐᓂᒃ ᐊᑐᐊᒐᖃᕐᒪᑕ 
ᒪᓕᒋᐊᓕᖏᓐᓂᒃ ᑕᒪᐃᓐᓂ ᐱᓕᕆᖃᑕᐅᔪᓕᒫᑦ 
ᓇᓕᒧᒌᒃᑐᐃᓐᓇᐅᓪᓗᑎᒃ.

ᑲᑎᒪᔩᑦ ᐱᓕᕆᐊᖑᔪᒪᔪᖃᓕᖅᑎᓪᓗᒍ 
ᐊᑑᑎᖃᕐᓂᕆᔭᖓᓂᒃ ᑐᑭᓯᒋᐊᖅᑳᓲᖑᔪᑦ 
ᐃᒻᒥᑯᓪᓗ ᑐᕌᒐᕆᔭᖏᑦ ᕿᒥᕐᕈᔭᐅᓪᓗᑎᒃ. ᑕᐃᒪᓕ 
ᐱᓕᕆᐊᖑᔪᒪᔪᖅ ᐊᔾᔨᖃᒐᓚᒃᑲᓗᐊᖅᑎᓪᓗᒍ 
ᐊᓯᐊᓂᒃ, ᑲᑎᒪᔩᑦ ᐊᓯᐊᒍᑦ ᑕᐅᑐᖕᓂᖃᕆᐊᖃᖅᑐᑦ 
ᐃᓱᒪᓕᐅᕈᑎᒋᓗᒍᓗ ᐊᒃᑐᐃᓂᖃᕐᓂᕆᔪᓐᓇᖅᑕᖏᑦ. 

ᑲᑎᒪᔩᑦ ᐅᖃᐅᓯᕆᔭᐅᔪᕕᓂᕐᓂᒃ ᑲᑎᑦᑎᓲᑦ 
ᐱᓕᕆᐊᖑᔪᒪᔫᑉ ᒥᒃᓵᓄᑦ ᓈᓚᖕᓂᓪᓚᑦᑖᖅ 
ᐊᖅᑯᑎᒋᔭᐅᓪᓗᓂ ᓲᕐᓗ ᐃᖅᑲᖅᑐᖅᑕᐅᔪᑎᑐᑦ. 
ᑕᒪᒃᑯᐊ ᐱᔭᕆᑐᔪᑎᒍᑦ ᐊᑐᐊᒐᐃᑦ 
ᑕᐃᒫᒃ ᐃᓕᖅᑯᓯᖃᖅᑐᑦ ᐊᕙᑎᓕᕆᔨᒃᑯᑦ 
ᓇᓕᒧᒌᒃᑎᑦᑎᔪᓐᓇᖁᓪᓗᒋᑦ ᐱᓕᕆᖃᑕᐅᔪᓕᒫᓪᓗ 
ᐱᕕᖃᖅᑐᐃᓐᓇᐅᖁᓪᓗᒋᑦ.

ᐊᕙᑎᓕᕆᔨᒃᑯᑦᑕᐅᖅ ᑎᑎᕋᕐᕕᐅᖃᑦᑕᕈᒪᒋᕗᑦ 
ᐃᓱᒪᒋᔭᐅᓯᒪᔪᓂᒃ, ᐃᖅᑲᓇᐃᔭᖅᑏᑦ 
ᑐᓴᖅᑎᑦᑎᓪᓗᑎᒃ ᑲᑎᒪᔨᓂᒃ, ᑐᓐᓂᖅᑯᑕᐅᔪᕕᓂᓕᒫᑦ 
ᐃᓱᒪᒋᔭᐅᔪᓐᓇᕐᓂᐊᕐᒪᑕ ᑲᑎᒪᓂᖃᖅᑎᓪᓗᒋᑦ.

ᑲᑎᒪᔩᑦ ᐱᓕᕆᐊᒃᓴᖏᑦ

“ᐅᒃᐱᕈᓱᑦᑎᐊᖅᑐᖓ 
ᐊᕙᑎᓕᕆᔨᒃᑯᑦ 
ᐱᓕᕆᐊᒃᓴᒥᓂᒃ 
ᑲᔪᓯᑎᑦᑎᑎᐊᓚᐅᕐᓂᖏᓐᓂᒃ 
ᑭᒡᒐᖅᑐᐃᓪᓗᑎᒃ ᓄᓇᕗᒻᒥᐅᓂᒃ 
ᐱᓗᐊᖅᑐᒥ ᕿᑭᖅᑖᓗᖕᒥᐅᓂᒃ.”
(ᑖᒻ ᐹᑕᓐ, ᐊᖓᔪᖅᑳᖅ 
ᐃᖅᑲᓇᐃᔭᖅᑎᓄᓪᓗ ᐃᓱᒪᑕᖅ, ᐹᕙᓐᓛᓐ 
ᐅᔭᕋᖕᓂᐊᖅᑎᖏᑦ, ᑎᑎᕋᖅᖢᓂ 
ᐊᕙᑎᓕᕆᔨᒃᑯᓄᑦ, ᓯᑎᐱᕆ 24, 2012)

ᓄᓇᓕᒃ ᖁᔭᓕᓯᒪᕗᖅ 
ᑐᓴᐅᒪᑎᑕᐅᑦᑎᐊᕐᓂᕐᒥᓂ 
ᑭᖑᓪᓖᓪᓗ 
ᐱᓕᕆᐊᖑᕙᓪᓕᐊᔪᓇᖅᓯᓪᓗᑎᒃ 
(ᐊᕙᑎᒥᒃ ᐅᓂᒃᑳᓕᐅᕐᓂᕐᒧᑦ). 
ᑐᖏᖔᖓᒍᓪᓕ ᑐᓴᒐᒃᓴᐃᑦ  
ᐊᑐᐃᓐᓇᐅᓚᐅᖏᒻᒪᑕ 
ᐱᓕᕆᐊᖑᔪᖅ 
ᐱᕙᓪᓕᐊᑎᓪᓗᒍ.
(ᐊᕙᑎᓕᕆᔨᒃᑯᑦ ᓄᓘᔮᖕᓂ 
ᑭᒡᓕᓕᐅᖅᑕᓂᖓᓄᑦ ᑲᑎᒪᓂᕐᒥ 
ᓇᐃᓈᖅᓯᒪᔪᖅ, ᒪᒃᐱᖅᑐᒐᖅ 63, 2009)

ᐊᕙᑎᓕᕆᔨᒃᑯᑦ ᑭᖑᓪᓕᖅᐹᒥ ᓈᓚᖕᓂᖓᑦ, ᓄᓘᔮᖕᓂ 
ᐅᔭᕋᖕᓂᐊᕈᒪᔪᓂᒃ, ᐃᒡᓗᓕᒃ, ᐊᔾᔨᓕᐅᕆᔪᖅ: ᐊᒫᓐᑕ ᕼᐋᓐᓴᓐ

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ, ᓴᓂᑭᓗᐊᖅ, 
ᐊᔾᔨᓕᐅᕆᔪᖅ: ᐊᒫᓐᕼᐋᓐᓴᓐ 



ᐊᕙᑎᓕᕆᔨᒃᑯᑦ ᐊᒃᓱᕉᑎᖃᓲᖑᕗᑦ ᐅᒃᐱᕐᓇᕐᓂᕐᒥᒃ ᑲᑐᔾᔨᖃᑎᒋᔭᒥᓄᑦ, 
ᓄᓇᕗᒻᒥ ᑎᒦᑦ ᐃᓚᐅᖃᑕᐅᓪᓗᑎᒃ, ᒐᕙᒪᒃᑯᑦ, ᐅᔭᕋᖕᓂᐊᒐᒃᓴᖅᓯᐅᖅᑏᑦ 
ᐊᒻᒪᓗ ᐃᓄᓕᒫᑦ. ᓇᓗᓇᐃᔭᖅᓯᒪᑦᑎᐊᖅᑐᑦ ᖃᖓᒃᑯᑦ ᓄᖅᑲᖅᑕᕐᕖᑦ 
ᐱᕕᖃᕐᓃᓘᓃᑦ ᐊᑐᐊᒐᑎᒍᑦ ᐊᔪᕐᓇᙱᑎᑦᑎᖕᒪᑕ ᐃᓚᐅᖃᑕᐅᔪᓐᓇᕆᐊᒃᓴᖅ.

ᐱᓂᐊᕐᓂᕐᒧᑦ ᓴᙱᓂᖏᑦᑕ ᐃᓗᐊᓂ, ᐊᕙᑎᓕᕆᔨᒃᑯᑦ ᐊᒃᓱᕉᑎᖃᖅᑐᑦ 
ᐃᒃᐱᒋᔭᖃᕐᓂᕐᒥᒃ ᐃᓕᖅᑯᓯᕐᒥᒃ, ᐱᒻᒪᕆᐅᒋᔭᐅᔪᓂᒃ, ᐊᒻᒪᓗ ᓄᓇᕗᒻᒥᐅᑦ 
ᐱᔪᒪᔭᖏᓐᓂᒃ. ᖁᕝᕙᓯᒃᑐᓂᒃ ᑐᕌᒐᖃᓲᖑᒋᕗᑦ ᖃᐅᔨᓴᖅᑎᒻᒪᕆᒃᑯᓂᖔᖅᑐᑦ 
ᐊᒻᒪᓗ ᑎᑎᖅᑲᓕᕆᓂᒃᑯᑦ ᓇᓗᓇᐃᖅᓯᔾᔪᑎᐅᔪᑦ ᓴᖅᑭᑕᐅᔪᕕᓃᑦ 
ᐱᓕᕆᐊᖃᕈᒪᔪᓂ ᐊᒻᒪᓗ ᕿᒥᕐᕈᔨᓂᖔᖅᑐᑦ.

ᑭᒃᑯᓕᒫᑦ ᐅᖃᖃᑎᖃᕈᓐᓇᓲᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 
ᓈᓚᖕᓂᖃᓕᖅᑎᓪᓗᒍᓕ ᑲᑎᒪᔨᓄᑦ ᐅᖃᕆᐊᖃᖅᐸᒃᖢᑎᒃ. ᐊᕙᑎᓕᕆᔨᒃᑯᑦ 
ᐃᒃᓯᕙᐅᑕᖓᑦ ᐃᖅᑲᓇᐃᔭᖅᑎᓪᓗ ᐃᓱᒪᑕᖓᑦ ᖃᖓᑐᐃᓐᓇᖅ 
ᐅᖃᕐᕕᐅᖃᑦᑕᕈᓐᓇᓲᑦ.

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᓕᖏᓗᐊᖅᑐᑦ, ᐃᓚᖓ ᐃᒃᓯᕙᐅᑕᕆᔭᐅᓪᓗᓂ. 
ᐃᓄᐃᑦ ᑎᒥᖁᑎᖏᓐᓂ, ᓄᓇᕗᑦ ᒐᕙᒪᒃᑯᖏᓂ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 
ᑎᒃᑯᐊᖅᓯᓲᖑᓪᓗᑎᒃ ᑭᒃᑯᑦ ᑲᑎᒪᔨᖑᕐᓂᐊᕐᒪᖔᑕ.

ᓇᓕᐊᒃ ᑎᒥᐅᔪᖅ ᑎᒃᑯᐊᖅᓯᓯᒪᓕᕈᓂ, ᑎᒃᑯᐊᖅᑕᐅᔪᖅ ᐃᒻᒥᑰᓕᖅᖢᓂ 
ᑭᒡᒐᖅᑐᐃᔨᖑᓲᖑᕗᖅ ᓄᓇᕗᒻᒥᐅᓂᒃ ᐊᒻᒪᓗ ᑲᓇᑕᒥᐅᓂᒃ. ᑎᒃᑯᐊᑕᐅᓯᒪᓕᖅᑐᖅ, 
ᑎᒃᑯᐊᖅᑕᐅᕝᕕᒋᔭᖓᓂ ᑭᒡᒐᖅᑐᐃᖏᓚᖅ − ᐃᓄᓕᒫᓂᒃ ᑭᒡᒐᖅᑐᐃᕗᖅ.

ᑲᑎᒪᔨᓄᑦ ᐅᖃᓪᓚᖃᑦᑕᕐᓂᖅ

ᕿᒥᕐᕈᓂᖃᖅᑎᓪᓗᒋᑦ ᐊᑯᓂᐅᓗᐊᖅᑕᐃᓕᒪᓂᖅ, 
ᓈᒻᒪᒃᑳᖓᓪᓗ ᑐᓴᐅᒪᔭᕋᓗᐊᒥ ᓱᖁᑎᒃᓴᖏᓚᐅᑲᒍᓐᓇᕐᓂᖅ 

11

ᑲᑎᒪᔩᑦ

ᐃᓄᐃᑦ, ᑎᒦᑦ ᐱᓕᕆᔪᒪᔪᓪᓗ

ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ

ᐃᒃᓯᕙᐅᑕᖅ
(ᐊᕙᑎᓕᕆᔨᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ)

ᓄᓇᕗᑦ 
ᒐᕙᒪᒃᑯᖏᑦ

ᓄᓇᕗᑦ 
ᒐᕙᒪᒃᑯᖏᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᓄᓇᕗᑦ ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᓄᓇᕗᑦ ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᓄᓇᕗᑦ ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᓄᓇᕗᑦ ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᐊᕙᑎᓕᕆᔨᒃᑯᑦ ᑎᒥᖓᑦᑕ ᐋᖅᑭᒃᓯᒪᓂᖓ

ᓱᓐᓂᐅᑎᖃᕈᓐᓇᖅᐳᑎᑦ  

ᐅᑭᐅᓂᒃ 16−ᓂᒃ ᑎᒥᐅᓕᖅᖢᑎᒃ, ᐊᕙᑎᓕᕆᔨᒃᑯᑦ ᐃᓄᑐᐃᓐᓇᐃᑦ ᐅᖃᐅᓯᖏᓐᓂᒃ 
ᓈᓚᒃᖢᑎᒃ ᐃᑲᔪᖅᑑᑎᖃᖅᓯᒪᕗᑦ ᓴᐳᔾᔨᓂᕐᒥᒃ ᐊᕙᑎᒥᒃ, ᐃᑲᔪᖅᓯᒪᓪᓗᑎᒡᓗ ᐃᓅᓯᓕᕆᓂᒃᑯᑦ 
ᑮᓇᐅᔭᑎᒍᓪᓗ ᐱᐅᔪᓂᒃ ᓴᖅᑭᑦᑎᖃᑕᐅᓯᒪᕗᑦ ᐱᓕᕆᐊᖏᓐᓂᖔᖅᑐᓂᒃ. ᐃᖃᓗᒃᑑᑦᑎᐊᕐᒧᐊᕈᕕᑦ, 
ᑐᙵᓱᑦᑎᐊᖅᐳᑎᑦ ᑎᑎᕋᕐᕕᑦᑎᓄᑦ ᐃᖅᑲᓇᐃᔭᖅᑏᑦ ᑎᒎᑎᔪᓐᓇᕐᓂᐊᕋᕕᒋᑦ ᑐᖅᑯᐃᕝᕕᒃ 
ᑎᑎᖅᑲᓂᒃ ᐊᓯᖏᓐᓂᒡᓗ ᑕᑯᔪᓐᓇᕐᓂᐊᕋᕕᑦ. ᐊᕙᑎᓕᕆᔨᒃᑯᑦᑕᐅᖅ ᐊᐅᔭᒃᑯᑦ ᐃᓕᓐᓂᐊᖅᑎᐅᔪᒥᒃ 
ᐃᖅᑲᓇᐃᔭᖅᑎᖃᓚᐅᑲᓲᑦ, ᐊᑏ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᒐᒃᓴᖃᕐᒪᖔᑕ ᖃᐅᔨᒋᐊᖃᑦᑕᕆᑦ.

ᐊᕙᑎᓕᕆᔨᒃᑯᑦ ᑐᙵᓱᒃᑎᑦᑎᕗᑦ ᐅᖃᐅᓯᒃᓴᕆᔭᕐᓂᒃ

ᐊᔾᔨᓕᐅᕆᔪᖅ: ᓱᕖᐊ ᒍᕋᓐᓰᓄ

ᐊᕙᑎᓕᕆᔨᒃᑯᑦ ᐅᓪᓗᖅᓯᐅᑎᖓᑦ: ftp.nirb.ca 

ᐊᕙᑎᓕᕆᔨᒃᑯᑦ ᐅᓪᓗᖅᓯᐅᑎᖓᓂᒃ 
ᐱᓕᕆᐊᒃᓴᖏᓐᓄᑦ ᐱᑖᕆᑦ 
ᖃᐅᔨᒪᓂᐊᕋᕕᑦ ᓇᓕᐊᒃ ᐱᓕᕆᐊᒃᓴᐃᑦ ᓇᐅᒃᑯᑦ ᑲᒪᒋᔭᐅᓂᖃᖅᐸᓪᓕᐊᖕᒪᖔᑕ, ᓄᖅᑲᖅᑕᕐᕕᖏᑦ ᖃᖓᐅᖕᒪᖔᑕ, ᖃᖓᓗ ᑲᑎᒪᓂᕆᓛᖅᑕᖏᓐᓂ ᑐᓴᐅᒪᓂᐊᕋᕕᑦ.
 *  ᐅᐸᒡᓗᒍ ᖃᕋᓴᐅᔭᒃᑯᑦ ftp.nirb.ca ᐅᓪᓗᖅᓯᐅᑎᑖᕐᓇᖅᑐᖅ *  ᐃᕐᖐᓐᓈᖅᑕᐅᑦ info@nirb.ca  *  ᐃᖅᑲᓇᐃᔭᖅᑎᑦ ᐅᖄᓚᕝᕕᒋᓗᒋᑦ ᐅᕗᖓ 866-233-3033 

ᐊᕙᑎᓕᕆᔨᒃᑯᑦ 
ᖃᓄᐃᓕᐅᕐᒪᖔᑕ ᑐᓴᕋᓱᒃᐸᒡᓗᑎᑦ 

ᓄᓇᔅᓯ ᖃᓂᒋᔮᓂ

ᐊᖑᓇᓱᒃᑐᓕᕆᔨᒃᑯᑦ 
ᐱᓕᕆᐊᕐᒥ 
ᑭᒡᓕᓕᐅᕆᖃᑕᐅᓲᑦ
ᐊᕙᑎᓕᕆᔨᒃᑯᑦ ᖃᐅᔨᓇᓱᐊᕐᓂᖃᖅᑎᓪᓗᒋᑦ, 
ᖁᕐᓗᖅᑐᒥ ᐊᓯᕙᖅᑎᑦ 
ᑲᑎᒪᔨᖏᑦ ᑐᒃᓯᕋᓚᐅᖅᓯᒪᖕᒪᑕ 
“ᓇᓗᓇᐃᖅᑕᐅᑦᑎᐊᕐᓗᓂ 
ᑐᑭᓯᓇᖅᓯᑎᑕᐅᓗᓂᓗ ᐱᓕᕆᐊᖑᔪᒪᔪᖅ 
ᐊᒃᑐᐃᓂᖃᕐᓂᕆᔪᓐᓇᖅᑕᖏᑦ ᐊᒪᕈᕐᓂᒃ 
ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᑕ 
ᑎᑎᖅᑲᖓᓂ ᐃᓚᒋᔭᐅᓗᓂ (ᐊᒻᒪᓗ)...
ᕿᙵᐅᒻᒥ ᑐᒃᑐᐃᑦ ᐊᒃᑐᖅᑕᐅᔪᓐᓇᕐᓂᖏᑦ ” 
(ᖁᕐᓗᖅᑐᒥ ᐊᓯᕙᖅᑏᑦ ᖃᐅᔨᓇᓱᐊᕐᓂᕐᒥᒃ ᐅᓂᒃᑳᖓ, ᕼᐊᐃ 
ᑕᓯᖓᓂ ᐅᔭᕋᖕᓂᐊᕐᕕᒃ, ᒪᒃᐱᖅᑐᒐᖅ 6, 2007)

ᐊᕙᑎᓕᕆᔨᒃᑯᑦ ᖃᐅᔨᓇᓱᐊᕐᓂᕐᒧᑦ 
ᑐᑭᓕᐊᕆᓚᐅᖅᓯᒪᔭᖓᓪᓕ 
ᑕᐃᒃᑯᐊ ᐱᓕᕆᐊᖃᕈᒪᔪᑦ 
ᓇᓗᓇᐃᖅᓯᒃᑲᓐᓂᕆᐊᖃᓕᖅᖢᑎᒃ 
ᐊᒃᑐᖅᑕᐅᓂᖃᕈᓐᓇᖅᑐᓂᒃ ᓲᕐᓗ ᐅᒥᖕᒪᐃᑦ, 
ᑐᒃᑐᕙᐃᑦ, ᐊᒪᕈᐃᑦ, ᕿᙵᐅᒻᒥ, ᐅᐊᓕᓂᕐᒥ, 
ᓄᓇᑦᓯᐊᕐᒥ ᐊᒻᒪ ᖁᑦᑎᒃᑐᒥ ᑐᒃᑐᐃᑦ, 
ᐱᓕᕆᔪᓄᑦ ᐊᒃᑐᖅᑕᐅᓂᖃᕐᒪᖔᑕ 
ᐊᑯᓂᐅᔪᒧᓪᓗ ᐱᕈᖅᐸᓪᓕᐊᔪᓐᓇᕐᓂᖓᓂᒃ 
ᐊᒃᑐᖅᑕᐅᓂᖅ ᐱᓕᕆᓂᑰᔪᓂ, ᐅᓪᓗᒥ 
ᐊᒻᒪᓗ ᓯᕗᓂᒃᓴᒥ   
(ᐊᕙᑎᓕᕆᔨᒃᑯᑦ ᖃᐅᔨᓇᓱᐊᖅᑕᖏᑦ ᑐᑭᓕᐊᕆᔭᖏᓪᓗ 
ᕗᕝᑕᓐ ᕼᐊᐃ ᓖᒃ ᐱᓕᕆᐊᖑᕙᓪᓕᐊᔪᖅ. ᒪᒃᐱᖅᑐᒐᖅ 8, 
2007.) 

ᐊᕙᑎᓕᕆᔨᒃᑯᑦ ᐃᖏᕐᕋᑎᑦᑎᑎᓪᓗᒋᑦ ᑐᓴᖅᑕᐅᖃᑦᑕᕆᑦ 
ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ ᖃᐅᔨᓴᖅᑕᐅᑎᓪᓗᒍ, 
ᑲᑎᖅᓱᐃᓯᒋᐊᖅᑎᓪᓗᒋᑦ ᑕᐃᑯᖓ ᕿᒥᕐᕈᓂᖃᖅᑎᓪᓗᒋᑦ ᑎᑭᓪᓗᒍ 
ᓇᐅᑦᑎᖅᓱᕐᓂᕐᒧᑦ.

ᓂᐱᖃᖃᑕᐅᓂᕆᔭᐃᑦ ᐱᐅᔪᒥᒃ ᓱᓐᓂᐅᑎᖃᕈᓐᓇᖅᑐᖅ ᐃᓚᖕᓄᑦ, 
ᓄᓇᖕᓄᑦ ᐊᕙᑎᒧᑦ ᐊᒻᒪᓗ ᓄᓇᕗᑦ ᓯᕗᓂᒃᓴᖓᓄᑦ

ᑐᑭᓯᕚᓪᓕᕈᒪᒍᕕᑦ ᖃᓄᖅ ᐃᓚᐅᔪᓐᓇᕐᒪᖔᖅᐱᑦ ᐊᕙᑎᓕᕆᔨᒃᑯᑦ 
ᑲᑎᖅᓱᐃᓂᕆᓲᖏᓐᓂᒃ, ᕿᒥᕐᕈᓂᕆᓲᖏᓐᓂᒃ ᐊᒻᒪᓗ 
ᓇᐅᑦᑎᖅᓱᓲᖑᖕᒪᖔᑕ, ᖃᐅᔨᒪᔾᔪᑎᓕᐊᖑᔪᑦ ᐅᖃᓕᒫᕐᓗᒋᑦ. 

ᖃᓄᖅ ᐸᕐᓇᒃᓯᒪᕕᑦ ᓱᓐᓂᐅᑎᖃᖅᑎᓐᓂᐊᖅᑕᕐᓂᒃ? 

ᓂᓪᓕᖃᑕᐅᓂᕆᔭᐃᑦ ᓱᓐᓂᐅᑎᔪᓐᓇᕐᒪᑦ

ᐄᑐᕆᐊᓐ ᐊᒫᖅ ᐊᒻᒪ ᓃᕕ ᓄᑕᕋᕆᐊᖅ, ᐃᒡᓗᓕᐅᑉ ᖃᓂᒋᔮᓂ  ᐊᔾᔨᓕᐅᕆᔪᖅ: ᓖ ᕗᐊᓐ



* ᐱᓕᕆᐊᖃᕈᒪᔫᑉ ᑐᑭᓯᒋᐊᕈᑎᖏᑦ 
* ᐊᖏᖅᓯᔩᑦ ᑎᒥᖏᑕ ᑐᑭᓯᒋᐊᕈᑎᖏᑦ

* ᐊᕙᑎᓕᕆᔨᒃᑯᑦ ᐊᑐᐊᒐᖏᑦᑕ ᒪᓕᒐᖏᑦ
* ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᒃᓄᑦ ᐅᓂᑳᓕᐅᕐᓂᕐᒧᑦ ᐊᑐᐊᒐᐃᑦ

* ᑕᐃᒍᓰᑦ ᑐᑭᖏᓪᓗ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐃᖅᑲᓇᐃᔭᖅᑎᑦ ᑐᑭᒧᐊᒃᑎᖓᑦ. ᑐᕌᕈᑎ 1360, ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 
ᐊᑭᖃᙱᑦᑐᖅ: 1-866-233-3033 ᓱᒃᑲᔪᖅ: (867) 983-2594 ᐃᕐᖐᓐᓈᕈᑦ info@nirb.ca ᐃᑭᐊᖅᑭᕕᒃ: http://www.nirb.ca FTP Site: http://ftp.nirb.ca

ᐊᕙᑎᓕᕆᔨᒃᑯᑦ ᐃᓄᓕᒫᓄᑦ ᖃᐅᔨᒪᔾᔪᑎᖏᑦ

ᐊᕙᑎᓕᕆᔨᒃᑯᑦ ᐊᑕᖏᐅᒪᖕᒪᖔᑕ ᖃᐅᔨᒪᔾᔪᑎᖏᑦ


